
INFORMACIJA ZA JAVNOST 13.07.2026. GODINE

 
KRIMINALITET
 
Tokom proteklog vikenda na području Srednjobosanskog kantona prijavljeno je 8 krivičnih djela.
 
Dana 10.07.2026. godine, u vremenskom periodu od 21:50 do 23:00 sati, u naselju Vesela bb, općina Bugojno, policijski
službenici Tima za borbu protiv zloupotrebe opojnih droga PU Bugojno, provodeći planske aktivnosti iz svoje nadležnosti,uz
saglasnost dežurnog tužioca Kantonalnog tužilaštva Travnik, a na osnovu usmene naredbe Općinskog suda u Bugojnu, izvršili
su pretres porodične kuće koju koriste lica M.M., rođen 2004. godine i E.Ć., rođen 1996. godine oba iz Bugojna. Prilikom
pretresa pronađena je veća količina bijele praškaste materijekoja svojim izgledom asocira na opojnu drogu „speed“, okvir sa
puščanom municijom, kao i puščana municija.
 

Dana 10.07.2026. godine, oko 19:30 sati, u mjestu Komar, općina Donji Vakuf, policijski službenici Tima za borbu protiv
zloupotrebe opojnih droga PU Jajce, izvršili su kontrolu lica M.A., rođenog 2006. godine iz Zenice. Tom prilikom pronađena je
određena količina materije koja svojim izgledom asocira na opojnu drogu.
 

Dana 10.07.2026. godine, oko 20:00 sati, u ulici Branitelja Domovine, općina Busovača, policijski službenici Odsijeka
kriminalističke policije PS Busovača, izvršili su kontrolu lica M.A., rođenog 2002. godine iz Busovače. Tom prilikom kod istog je
pronađena određena količina zeljaste materije koja izgledom i morfološkim karakteristikama asocira na opojnu drogu „cannabis“.
 

U saradnji sa nadležnim kantonalnim tužilaštvom, protiv osumnjičenih lica poduzimaju se zakonom propisane mjere i radnje.
 

JAVNI RED I MIR
 

Evidentirano je 14 slučajeva narušavanja javnog reda i mira.
 

SIGURNOST  SAOBRAĆAJA
 

Evidentirane su 24 saobraćajne nesreće, u kojima su dva lica zadobila teže, a deset lica lakše tjelesne povrede.
 

Zbog različitih prekršaja iz oblasti saobraćaja uručena su ukupno 544 prekršajna naloga, od kojih je 161 nalog uručen zbog
prekoračenja dozvoljene brzine, a koji su evidentirani mobilnim i fiksnim radarima.  
 
Iz saobraćaja su, zbog upravljanja vozilom pod dejstvom alkohola ili bez položenog vozačkog ispita, isključeno 34 vozača, od
kojih je 7 zadržanou policijskim stanicama do otriježnjenja, zbog prisustva alkohola u organizmu većeg od1,50 promila.

